
Հարգելի՛ տիկին Խաչատրյան,
	ՀՀ Ազգային ժողովի աշխատակազմի (այսուհետ՝ Պատվիրատու)  և Բլից Մոթորս ՍՊԸ-ի (այսուհետ՝ Կատարող) միջև ՀՀ ԱԺ ԳՀԾՁԲ-26/3 ծածկագրով 20.11.2025 թվականին կնքված պայմանագրի (այսուհետ՝ Պայմանագիր) 1-ին կետի 1.1 ենթակետի համաձայն՝ Պատվիրատուն հանձնարարում է, իսկ Կատարողը ստանձնում է ՀՀ ԱԺ տրանսպորտային միջոցների տեխնիկական սպասարկման ծառայությունների մատուցման պարտավորությունը (այսուհետ՝ Ծառայություն)՝ համաձայն Պայմանագրի անբաժանելի մասը կազմող N 1 հավելվածով սահմանված Տեխնիկական բնութագիր-գնման ժամանակացույցի պահանջների: 
Պայմանագրի 1.2 ենթակետի համաձայն՝ Ծառայությունը մատուցվում է Պայմանագրի N 1 հավելվածով սահմանված Տեխնիկական բնաութագիր-գնման ժամանակացույցին համապատասխան սահմանված ժամկետներով:
         Պայմանագրի 2-րդ կետի 2.1.3 ենթակետի համաձայն՝ Պատվիրատուն իրավունք ունի միակողմանի լուծել պայմանագիրը (լրիվ կամ մասնակի), եթե Կատարողն  էականորեն խախտել է պայմանագիրը․
Կատարողի կողմից Պայմանագիրը խախտելն էական է համարվում, եթե՝
	ա) մատուցված Ծառայությունը չի համապատասխանում Պայմանագրի N1 հավելվածով սահմանված պահանջներին,
Այսինքն, Կատարողը հրաժարվել է սպասարկել 110HH01 տրանսպորտային միջոցը, որը սրահ էր ուղարկվել 2026թ. մարտի 3-ին, շարժիչի ազոտային մաքրման՝ որը նախատեսված է Պայմանագրով: Հետևաբար Կատարողը չի իրականացրել Պայմանագրի N 1 հավելվածով նախատեսված բնութագրին համապատասխանող ծառայությունների մատուցումը
Հաշվի առնելով այն հանգամանքը, որ Կատարողը 18.04.2026թ. դրությամբ չի իրականացրել Պայմանագրի N 1 հավելվածով նախատեսված բնութագրին համապատասխանող ծառայությունների մատուցումը, հայտնում ենք, որ ՀՀ Ազգային ժողովի աշխատակազմը 18.04.2026թ.-ին միակողմանի մասնակի լուծում է Պայմանագիրը:
Վերոգրյալով պայմանավորված տեղեկացնում ենք, որ մինչև 2026 թվականի ապրիլի 29-ը Բլից Մոթորս ՍՊԸ-ի կողմից պայմանագրի և որակավորման ապահովման գումարները (հապատասխանաբար՝ 685,646.6 և 1,028,469.75 ՀՀ դրամ) ՀՀ ֆինանսների նախարարության կողմից բացված համապատասխանաբար 900005000758 և 900008000664 գանձապետական հաշիվներին փոխանցվելու դեպքում չի կայացվի Բլից Մոթորս ՍՊԸ-ին գնումների գործընթացներին մասնակցելու իրավունք չունեցող մասնակիցների ցուցակում ներառելու որոշում (վճարումը հավաստող փաստաթղթերն անհրաժեշտ է ներկայացնել ՀՀ Ազգային ժողովի աշխատակազմ մինչև 29.04.2026թ.):
Վերոնշյալը չիրականացնելու դեպքում, համաձայն «Գնումների մասին» ՀՀ օրենքի 6-րդ կետի «ա» ենթակետի համաձայն՝ մասնակիցն ընդգրկվում է գնումների գործընթացին մասնակցելու իրավունք չունեցող մասնակիցների ցուցակում:
ՀՀ Կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 33-րդ կետի 17-րդ ենթակետի համաձայն՝ պայմանագիր կնքած անձի կողմից ստանձնված պարտավորությունները չկատարելու կամ ոչ պատշաճ կատարելու հիմքով պայմանագիրն ամբողջությամբ կամ մասնակի միակողմանի լուծելու մասին ծանուցումը պատվիրատուն հրապարակում է տեղեկագրում՝ նշելով հրապարակման ամսաթիվը: Պայմանագիր կնքած անձը համարվում է պայմանագիրը միակողմանի լուծելու մասին պատշաճ ծանուցված՝ ծանուցումը տեղեկագրում հրապարակվելուն հաջորդող օրվանից: Պայմանագիրն ամբողջությամբ կամ մասնակի միակողմանի լուծելու մասին ծանուցումը տեղեկագրում հրապարկվելու օրը ուղարկվում է նաև պայմանագիր կնքած անձի էլեկտրոնային փոստին:
Միաժամանակ տեղեկացնում ենք, որ Կատարողի կողմից ստանձնած պարտավորությունները չկատարելու կամ ոչ պատշաճ կատարելու հիմքով, Պայմանագրի 7.9 կետի համաձայն՝ Պայմանագիրը միակողմանի լուծելու մասին  ծանուցումը կհրապարակվի www.procurement.am կայքի համապատասխան բաժնում՝ նշելով հրապարակման ամսաթիվը: 

